
<.......>   2012 թվականի   № .......Ն
ԸՆԴԵՐՔԻ ՄԱՍԻՆ ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ԱՆԿԱԽ ՓՈՐՁԱՔՆՆՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի № 2199 - Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Ընդերքի մասին» Հայաստանի Հանրապետության օրենսգրքի 7-րդ հոդվածի 10-րդ մասը` Հայաստանի Հանրապետության կառավարությունը որոշում է.

1. Սահմանել ընդերքի մասին երկրաբանական տեղեկության անկախ փորձաքննության իրականացման կարգը` համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2005     թվականի դեկտեմբերի 15-ի «Ընդերքի մասին երկրաբանական և այլ տեղեկատվության անկախ փորձաքննության իրականացման կարգը հաստատելու մասին» № 2199-Ն որոշումը:
3. Սույն որոշումն ուժի մեջ է մտնում պաշտոնական հրապարակմանը հաջորդող 10-րդ օրը:
         ՀՀ էներգետիկայի և բնական պաշարների նախարար Արմեն Մովսիսյան
Հավելված
ՀՀ  կառավարության 2012 թվականի
________________ <_____> -ի
№ ______ -Ն  որոշման
ԿԱՐԳ
ԸՆԴԵՐՔԻ  ՄԱՍԻՆ  ԵՐԿՐԱԲԱՆԱԿԱՆ  ՏԵՂԵԿՈՒԹՅԱՆ  ԱՆԿԱԽ  ՓՈՐՁԱՔՆՆՈՒԹՅԱՆ  ԻՐԱԿԱՆԱՑՄԱՆ
1. Սույն կարգով կարգավորվում են ընդերքի մասին երկրաբանական տեղեկության անկախ փորձաքննության իրականացման գործընթացի հետ կապված հարաբերությունները: 

2. Սույն կարգով նախատեսված անկախ փորձա​քննության իրականացման նպատակն է ընդերքօգտագործողին տրամադրված երկրաբանական և այլ տեղեկության արժանահավատության ճշտումը, եթե փոխվել են ընդերքի տեղամասի կառուցվածքի, կազմի, քանակի, դրանում օգտակար հանածոների առկայության և այլ հատկությունների, ինչպես նաև ընդերքի օգտագործման տեխնիկատնտեսական ցուցանիշների վերաբերյալ տվյալները և մոտեցումները:

3. Ընդերքի մասին երկրաբանական տեղեկության անկախ փորձա​քննություն կարող են իրականացնել համապատասխան որակավորում ունեցող իրավաբանական և ֆիզիկական անձինք, այդ թվում՝ միջազգային փորձա​գետները:

4. Անկախ փորձաքննությունն  իրականացվում է  ընդերքօգտագործողի նախաձեռնությամբ` սեփական միջոցների հաշվին, և փորձաքննության ենթակա հարցերի շրջանակը սահմանում է ընդերքօգտագործողը:

5. Անկախ փորձագետի ընտրությունը կատարվում է ընդերքօգտագործողի կողմից: 

6. Անկախ փորձաքննության ենթակա են ընդերքի տեղամասի մասին հետևյալ երկրաբանական տեղեկությունները`

1) ռեգիոնալ երկրաբանական ուսումնասիրության նյութերը,

2) օգտակար հանածոների հանքավայրերի որոնման, հետախուզման և գնահատման վերաբերյալ նյութերը,

3) շահագործվող ու շահագործման նախապատրաստվող հանքավայրերի լրահետախուզմանը և շահագործական հետախուզմանը վերաբերող նյութերը:

4) հանքավայրի կոնդիցիաների վերագնահատման, վերահիմնավորման ու օգտակար հանածոյի պաշարների ճշտման, ինչպես նաև արդյունաբերական նշանակությունը կորցրած կամ հետագա աշխատանքների արդյունքում չհավաստված պաշարների դուրսգրման և ընդերքօգտագործման պայմանագրում և նախագծում համապատասխան փոփոխությունները:

7. Եթե անկախ փորձաքննության արդյունքներով էապես փոխվում են հանքավայրի երկրաբանատնտեսագիտական գնահատականը կամ ընդերքի տեղամասի երկրաբանական կառուցվածքի և այլ հատկությունների վերաբերյալ պատկերացումները, ապա ընդերքօգտագործողը անկախ փորձագետի եզրակացությունը և նրա կողմից փորձաքննության ենթարկած նյութերը կարող է ներկայացնել Լիազոր մարմնին:

8. Անկախ փորձաքննության արդյունքների և լիազոր մարմնի կողմից ընդերքօգտագործողին տրված երկրաբանական տեղեկության անհամապատասխանության դեպքում ինչպես նաև  անկախ փորձաքննության արդյունքների արժանահավատությունը ստուգելու համար Լիազոր մարմինը մեկամսյա ժամկետում որոշում է կայացնում անկախ փորձագետի եզրակացությունը և փորձաքննության ենթարկված նյութերը ընդերքաբանական փորձաքննության ենթարկելու վերաբերյալ՝ այդ  մասին  օրենքով սահմանված կարգով տեղեկացնելով ընդերքօգտագործողին: 
9. Եթե անկախ փորձաքննության արդյունքներով պարզվում է, որ առկա է շրջակա միջավայրի վրա վնասակար ազդեցության տեղեկատվության անհամապատասխանություն, ապա ընդերքօգտագործողի կողմից անկախ փորձագետի եզրակացությունը և փորձաքննության ենթարկված նյութերը ստանալուց հետո Լիազոր մարմինը շրջակա միջավայրի վրա վնասակար ազդեցության վերաբերյալ տեղեկատվությունը ներկայացնում է բնապահպանական ոլորտի Լիազոր մարմնին:
10. Ներկայացված նյութերը լիազոր մարմինն ընդերքաբանական փորձաքննության է ենթարկում Հայաստանի Հանրապետության կառավարության սահմանած կարգով:
11. Անկախ փորձաքննության արդյունքների և լիազոր մարմնի կողմից ընդերքօգտագործողին տրված երկրաբանական տեղեկության համապատասխանության դեպքում ընդերքօգտագործողի Լիազոր մարմնին ներկայացված անկախ փորձագետի եզրակացությունը և անկախ փորձաքննության ենթարկած նյութերը ընդերքաբանական փորձաքննության չեն ենթարկվում և նախկինում կատարված ընդերքաբանական փորձաքննության արդյունքները մնում են անփոփոխ:
12. Նախկինում կատարված ընդերքաբանական փորձաքննության արդյունքները մնում են անփոփոխ, եթե անկախ փորձաքննության արդյունքները լիազոր մարմնի կողմից իրականացված ընդերքաբանական փորձաքննության ընթացքում չեն հավաստվում:
ՀԻՄՆԱՎՈՐՈՒՄ
«ԸՆԴԵՐՔԻ ՄԱՍԻՆ ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ԱՆԿԱԽ ՓՈՐՁԱՔՆՆՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի № 2199 - Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

Անհրաժեշտությունը – 2011 թվականի նոյեմբերի 28-ին ընդունված «Ընդերքի մասին» Հայաստանի Հանրապետության օրենսգրքի պահանջներից ելնելով` անհրաժեշտություն է առաջացել ուժը կորցրած ճանաչելու Հայաստանի Հանրապետության կառավարության 2005 թվականի դեկտեմբերի 15-ի № 2199- Ն որոշումը և oգտակար հանածոների հանքավայրերի շահագործման նախագծերի մշակման, հանքավայրի նախապատրաuտման ու օգտակար հանածոյի արդյունահանման տեղեկության նկատմամբ նոր մոտեցումների կամ նոր uտացած տվյալների հիման վրա կանոնակարգելու ընդերքի մասին երկրաբանական տեղեկության անկախ փորձաքննության իրականացման գործընթացը:  

Ընթացիկ իրավիճակը և խնդիրները -  «Ընդերքի մասին» Հայաստանի Հանրապետության օրենսգրքին համապատասխան հանքավայրերի երկրաբանատնտեuագիտական գնահատականի կամ ընդերքի տեղամաuի երկրաբանական կառուցվածքի և այլ հատկությունների  վերաբերյալ տեղեկության անկախ փորձաքննության իրականացում:

Տվյալ բնագավառում իրականացվող քաղաքականությունը– Հայաստանի Հանրապետությունում ընդերքօգտագործման ոլորտի կարգավորում: 

Կարգավորման նպատակը և բնույթը –Կկարգավորվի oգտակար հանածոների հանքավայրերի շահագործման նախագծերի մշակման, հանքավայրի նախապատրաuտման ու օգտակար հանածոյի արդյունահանման վերաբերյալ ինչպես նաև նոր uտացած տվյալների հիման վրա երկրաբանական տեղեկության վերաբերյալ անկախ փորձաքննությունը:

Նախագծի մշակման գործընթացում ներգրավված ինստիտուտները և անձինք - Իրավական ակտի նախագծումն իրականացվել է Հայաստանի Հանրապետության էներգետիկայի և բնական պաշարների նախարարությունում: 

Ակնկալվող արդյունքը - Ներկայացված նախագծի ընդունման արդյունքում ակնկալվում է, որ կիրականացվի ընդերքի մասին երկրաբանական տեղեկության անկախ փորձաքննության գործընթաց, ինչը կնպաստի ընդերքի արդյունավետ ու լիարժեք օգտագործմանը և ոլորտի  հետագա զարգացմանը:

ՀՀ էներգետիկայի և բնական պաշարների նախարար Արմեն Մովսիսյան
Տ Ե Ղ Ե Կ Ա Ն Ք

«ԸՆԴԵՐՔԻ ՄԱՍԻՆ ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ԱՆԿԱԽ ՓՈՐՁԱՔՆՆՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի № 2199 - Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
      «Ընդերքի մասին երկրաբանական տեղեկության անկախ փորձաքննության իրականացման կարգը սահմանելու և Հայաստանի Հանրապետության կառավարության 2005 թվականի դեկտեմբերի 15-ի № 2199-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ԸՆԴԵՐՔԻ ՄԱՍԻՆ ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ԱՆԿԱԽ ՓՈՐՁԱՔՆՆՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի № 2199 - Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
     «Ընդերքի մասին երկրաբանական տեղեկության անկախ փորձաքննության իրականացման կարգը սահմանելու և Հայաստանի Հանրապետության կառավարության 2005 թվականի դեկտեմբերի 15-ի № 2199-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
     ՀՀ էներգետիկայի և բնական պաշարների նախարար Արմեն Մովսիսյան
Ա Մ Փ Ո Փ Ա Թ Ե Ր Թ
«ԸՆԴԵՐՔԻ ՄԱՍԻՆ ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ԱՆԿԱԽ ՓՈՐՁԱՔՆՆՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի № 2199 - Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ էկոնոմիկայի
նախարարություն
27.06.2012թ.

№ 01/11.2/3217-12 
գրություն
	Որոշման նախագծի վերաբերյալ դիտողություններ և առաջարկություններ չկան:
	
	

	2
	ՀՀ բնապահպանության նախարարություն 
02.07.2012թ.

№1/04.3/10992-12

գրություն


	1.Նախագծի հավելվածի 8-րդ կետն <<Ընդերքի մասին Հայաստանի Հանրապետության օրենսգիրք>>  ՀՀ օրենքի 7-րդ հոդվածի 8-րդ մասի պահանջներին համա-պատասխանեցնելու նպատա-կով անհրաժեշտ է  <<ապա ընդերքօգտագործողը կարող է անկախ փորձաքննության նյութերը ներկայացնել լիազոր մարմին` քննարկման և հաստատման>> բառերը փոխարինել <<ապա ընդերքօգտագործողը կարող է անկախ փորձաքննության նյութերը ներկայացնել լիազոր մարմին: Լիազոր մարմինը պարտավոր է դիմումը քննարկել և մեկամսյա ժամկետում ընդունել որոշում:>> բառերով,
2.փորձաքննության գործընթացը լիովին կարգավորելու նպատակով առաջարկվում է Նախագծի հավելվածը լրացնել հետևյալ բովանդակությամբ նոր կետով.
<<Եթե անկախ փորձաքննության արդյունքում պարզվում է շրջակա միջավայրի վրա վնասակար ազդեցության տեղեկատվության անհամապատասխանություն, ապա նյութերը ներկայացվում է բնապահպանական ոլորտի լիազոր մարմին:>>:

	1.Ընդունվել է:

2 Ընդունվել է:


	1.Կատարվել է համապատասխան փոփոխություն:

2. Առաջարկությունը ներառվել է  Նախագծի լրամշակված տարբերակի հավելվածի 9-րդ կետում: 

	3
	ՀՀ  ֆինանսների նախարարություն
04.07.2012թ.
№ 1/4.5-1/8908-12 

գրություն
	Որոշման նախագծի վերաբերյալ դիտողություններ և առաջարկություններ չկան:
	
	

	4. 
	ՀՀ արդարադատու
թյան նախարարություն

04.07.2012թ.
№ 02/24.10/9466-12

գրություն


	1.նախագծի նախաբանում անհրաժեշտ է հղում կատարել այն հիմնական ակտին, որով Հայաստանի Հանրապետության կառավարությունը լիազորվել է ընդունելու հիշյալ որոշումը, մասնավորապես` խոսքը վերաբերում է Ընդերքի մասին ՀՀ օրենսգրքին:
2.նախագծի հավելվածով հաստատվող կարգի /այսուհետ՝ կարգ/ 1-ին կետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները, մասնավորապես՝ «կարգավորվում է» բառերն անհրաժեշտ է փոխարինել «կարգավորվում են» բառերով, իսկ «գործընթացը» բառը՝ «գործընթացի հետ կապված հարաբերությունները» բառերով:
3.կարգի 7-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 5-րդ մասի պահանջներին:

4.կարգի 7-րդ կետի գ/ ենթակետն անհրաժեշտ է  խմբագրել՝ նկատի ունենալով Ընդերքի մասին ՀՀ օրենսգրքի 3-րդ հոդվածի 1-ին մասի 31-րդ կետի պահանջները, մասնավորապես՝ «հետախուզությանը» բառն անհրաժեշտ է փոխարինել «հետախուզմանը» բառով:

5.«Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջների համաձայն նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ էկոնոմիկայի նախարարության և ՀՀ բնապահպանության նախարարության հետ:

6.Նախագիծն անհրաժեշտ է համապատասխանեցնել սույն եզրակացության  6-րդ և 7-րդ կետերում նշված պահանջներին:

	1.Չի ընդունվել
2.Ընդունվել է:

3.Ընդունվել է:

4. Ընդունվել է:

5.  Ընդունվել է:

6. Ընդունվել է:


	1.Քանի որ նախագծի նախաբանում  հիմք է ընդունելվել Ընդերքի մասին ՀՀ օրենսգրքի 7-րդ հոդվածի 10-րդ մասը: 

2.Կատարվել է համապա​տաս​​խան փոփոխություն:

3. Կատարվել է համապատասխան փոփոխություն:

4.Կատարվել է համապատասխան փոփոխություն:

5.Կատարվել է համապատասխան փոփոխություն:

6.Կատարվել է համապատասխան փոփոխություն:



	5.
	ՀՀ կառավարության աշխատակազմ
02.07.2012թ.

№ 02/24.10/9310-12

գրություն

	1.Հետադարձ ուժ չի կարող տրվել կարգին: 

2.Կարգի 2-րդ կետն անհրաժեշտ է հանել, քանի որ կարգը պետք է  տարածվի բոլորի, այդ թվում՝ լիազոր մարմնի վրա: 

3. 3-րդ կետում նշված է ոչ թե կարգի, այլ փորձաքննության նպատակը:
4. Նախագիծը չունի իրավական հիմք:

5. Կարգը չի բխում  Ընդերքի մասին ՀՀ օրենսգրքի 7-րդ հոդվածի 9-րդ մասի պահանջներից: 

6. Պարզ  չէ,  թե ինչու է անցկացվելու  անկախ փորձաքննությունը, եթե վերջնական որոշումը բոլոր դեպքերում կայացվելու  է՝ հիմք ընդունելով պետական փորձաքննությունը:


	1. Ընդունվել է:

2.Ընդունվել է:

3.Ընդունվել է:

4.Չի ընդունվել:

5.Չի ընդունվել:

6. Ընդունվել է:
	1.Կատարվել է համապատասխան փոփոխություն:

2. Կատարվել է համապատասխան փոփոխություն:

3.Նախագծի լրամշակված տարբերակի 2-րդ կետում կատարվել է համապա-տասխան փոփոխություն:

4.Քանի որ նախագծի իրավական հիմք է հանդիսացել «Ընդերքի մասին» ՀՀ օրենսգրքի 7-րդ հոդվածի 10-րդ մասը:

5.«Ընդերքի մասին» ՀՀ օրենսգրքի 7-րդ հոդվածի 9-րդ մասով ներկայացված է երկրաբանական այն տեղեկությունները, որոնք ենթակա են անկախ փորձաքննության, իսկ կարգի մշակումը բխում է նույն հոդվածի 10-րդ մասից:  
6.Կարգի 7 և 9-րդ և 12-րդ կետերը խմբագրվել են:


           ՀՀ էներգետիկայի և բնական պաշարների նախարար Արմեն Մովսիսյան












